
A Samih Sawiris smanatschan dus onns praschun. KEYSTONE

Dus onns praschun per Sawiris?
(lq) Il president da l’Orascom,
Samih Sawiris, è vegni senten-
zià d’ina dretgira commerziala
egipziana a dus onns praschun
ed ina multa. Las sancziuns sajan
vegnidas pridas la gievgia, scriva
l’Orascom. Ina cauziun da 2700
francs saja vegnida pajada. En il
medem mument haja ins fatg re-
curs cunter la decisiun. Uschia ha-
ja la sentenzia anc nagina vigur. Ils
dus onns praschun e la multa da

6780 francs giaja cunter Sawiris
sco schef da l’Orascom e betg cun-
ter el sco persunas privata. Oras-
com duaja avair cuntrafatg a las
prescripziuns da participaziun ed
avair fatg falladas indicaziuns en il
rapport da finanzas. La holding è
da l’avis che questa decisiun n’haja
betg consequenzas per las fat-
schentas en Egipta. Era ils ufficials
d’Andermatt quintan cun naginas
consequenzas per lur resort.

(pocha) Set da 150 mani-
schunzs da vehichels control-
lads la dumengia a Tavanasa
han stuvì dar giu immediat lur
permis da charrar. Quels èn
charrads per part massivamain
memai svelt sin la Via Sursilva-
na. In motociclist è charrà cun
178 km/h enstagl dals 80 km/h
lubids da Mustér vers Glion. Il

manischunz d’autos da persu-
nas ch’è charrà il pli svelt è stà
da viadi en la cunterdirecziun
cun 162 km/h. Sper il fatg ch’ils
manischunzs tschiffads han stu-
vì dar giu immediat lur permis
da charrar ston quels era far
quint cun autas multas e custs
considerabels. Els vegnan de-
nunziads a la Procura publica.

Tavanasa: Charrà cun 178 km/h

Il sulegl s’indeblescha plaunet
Situaziun generala: Ina zona da
pressiun auta influenzescha per
entant anc l’aura tar nus.
Oz: Nord da las Alps e Grischun
central: Per gronda part sulegliv.
Sur las muntognas intgins nivels da
cumulus. Sid da las Alps ed Engia-
dina: Pil solit sulegliv, suenter
mezdi singuls uradis.
Prognosa:Nord: Mesem-
na per gronda part sule-
gliv, il suenter mezdi in-
tgins uradis tar 23 grads. Gievgia
per part sulegliv, en muntogna in-
tgins uradis tar 24 grads. Venderdi
alternant surtratg, intgins uradis e
temporals. Sid: Mesemna detg su-
legliv, en muntogna vers saira sin-
guls uradis. Gievgia savens sur-
tratg ed uradis. Venderdi variabel.

DA CORINA CASANOVA,
CHANCELIERA FEDERALA

En la curt da la chasa
federala vest, la sedia

dal Departament federal
da giustia e polizia, dal
Departament federal d’af-
fars exteriurs e da la
chanzlia federala, sa chatta
in grondius bigl sin in
fundament che ha la fur-
ma da la crusch svizra. En
il bigl stattan quatter gra-
zias che simboliseschan las
quatter stagiuns. Sur ellas,

sin ina
pitga da
quatter
meters
autezza,
stat ina
figura
feminina
armada.

Quai n’è betg la «Helve-
tia», sco ch’ins pudess
pensar, mabain la «Berna»
cun l’urs bernais sin il
scut. Quest bigl ha in’i-
storgia interessanta.

L’onn da sia fundaziun,
il 1848, n’aveva il stadi

federal svizzer nagins edifi-
zis e nagins biros, ni per ils
parlamentaris, ni per ils
magistrats e lur funcziuna-
ris. Suenter lungas discussi-
uns han il cussegl naziunal
ed il cussegl dals chantuns
decidì che la citad da Ber-
na daventia la sedia da la
confederaziun e betg Tu-
ritg, Lucerna u Zofingen
ch’ins aveva er prendì en
consideraziun. La citad da

Berna è vegnida obligada
da dar tetg al cussegl fede-
ral ed al parlament federal.
L’onn 1851 ha il cussegl
communal da Berna ap-
provà la construcziun d’ina
«Chasa per il cussegl fede-
ral». Cun in act festiv è
quella vegnida surdada sis
onns pli tard a las autori-
tads federalas. Gia durant
il temp da construcziun ha
la citad publitgà ina con-
currenza per la construc-
ziun d’in bigl. Il bigl è ve-
gnì construì l’onn 1858, la
statua da la «Berna» den-
tant pir l’onn 1863. L’artist
Raphael Christen ha para
creà la figura feminina
suenter il model da la figlia
dal vicechancelier da quella
giada, Niklaus von Moos,
in liberal da la Sursilvania.

In contract regla
il destin dal bigl

La «Chasa per il cussegl
federal» cun la curt èn

vegnidas surdadas a la con-
federaziun l’onn 1875. En

la «Cunvegna tranter il
cussegl federal svizzer ed il
cussegl municipal da la ci-
tad da Berna concernent
las prestaziuns da la citad
da Berna per la sedia da la
confederaziun» (Collecziun
sistematica dal dretg fede-
ral, nr. 112) è er vegnì re-
glà cler e net il destin dal
bigl da la «Berna». La vi-
schnanca politica è s’obli-
gada da mantegnair il bigl
en in bun stadi, da na far
naginas midadas senza il
consentiment dal cussegl
federal e da proveder il bigl
cun aua sco enfin quella
giada. La confederaziun da
sia vart è sa declerada
pronta da surpigliar il bigl,
da garantir sco recumpensa
ch’el restia en ses lieu e d’al
mantegnair accessibel a la
publicitad per il diever per-
sunal adequat.

Achaschun da l’inaugura-
ziun festiva dal bigl da

la «Berna» ils 23 da settem-
ber 1863 ha il president da
la confederaziun, Constant
Fornerod, engrazià a la citad
da Berna en num da la con-
federaziun per quest regal
generus. Il num Fornerod
stat per ina da las pli remar-
tgablas carrieras d’in cusse-
glier federal. En la proxima
contribuziun dain nus in
sguard sin l’istorgia dals edi-
fizis federals. Autras istorgias
e la pussaivladad da com-
mentar ellas datti sin mes
blog en l’internet sut
www.bk.admin.ch/chance-
liera.

In bigl dat perditga da
l’istorgia dal stadi federal

